Aktiviti sekolah sepanjang Minggu ini.
24hb Febuari - larian rentas desa telah dilaksanakan. Terdapat beberapa pelajar yang cedera dan telah dihantar ke hospital untuk rawatan. 12 pelajar telah terpilih untuk mewakili sekolah ke peringkat daerah.

25 Febuari – Majlis aqiqah anak-anak guru telah dijalankan. Sebanyak 2 ekor lembu telah ditumbangkan. Malam itu pelajar-pelajar dapat menikmati sup tulang semasa supper. Kerjasama yang erat antara waden dan pelajar asrama dapat dilihat dalam kerja-kerja melapah yang dijalankan sehingga menjelang malam. Tahniah kepada semua...

Sementara itu pelajar lain sibuk menyiapkan banner/ sepanduk dan pakaian yang akan digunakan untuk perarakan maulidur rasul yang akan diadakan keesokan harinya. 

26 Febuari – Hari sambutan Maulidur Rasul.

Pelajar telah bersedia dengan pelbagai gaya pakaian mengikut kumpulan masing-masing seawal jam 8.00 pagi. Pasukan kompang mengetuai perarakan di iringi dengan bacaan selawat ke atas Junjungan Nabi s.a.w. Tuan Pengetua dan guru juga turut serta dalam perarakan tersebut. Mudah-mudahan semua yang hadir dapat menghayati selawat yang dilafazkan bagi menunjukkan rasa kasih dan rindunya kita kepada Rasullullah s.a.w. 

Perarakan bermula di padang sepak takraw asrama dan berakhir di dewan. Selepas itu anak guru yang diaqiqahkan telah diarak ke pentas dewan untuk majlis bercukur jambul dan tahnik. Selepas itu satu ceramah Maulidur Rasul telah disampaikan oleh Ustaz Ghazali dari SMKA Kuala Selangor. Semuga yang hadir dapat menghayati apa yang disampaikan dan seterusnya dapat menterjemahkannya dalam amalan seharian......
28hb Febuari – Mesyuarat Agung PIBG telah dijalankan. Barisan AJK baru telah dilantik. Tahniah dan muga dapat membantu SMT Sepang menuju kecemerlangan.
